
	
		
		
		
			
				
					
					
    



					
		
				
					

					Hafan
				
			
	
				
					

					Ar hap
				
			


		
				
					

					Mewngofnodi
				
			


		
				
					

					Gosodiadau
				
			


		
				
					

					Rhoi
				
			


		
				
					
					Ynglŷn â Wicidestun
				
			
	
				
					
					Gwadiadau
				
			





					
				
				
					
						[image: Wicidestun]


						
					
				

					
				
					
					
				

				
	    
Chwilio
	


		
					
				
			

		
		
			
			

			

			
			
				
					Tudalen:Llyfr Haf.pdf/98

					

				

				
		
				
				    
Iaith
				
		
	
				
				    
Gwylio
				
		
	
				
				    
Golygu
				
		




				

			

			
				Gwirwyd y dudalen hon

XXXIII





YR HWYAD EIDER




1. MI gredaf mai ar lannau'r afon Eider,
rhwng Holstein a Schleswig, y gwelwyd
yr hwyaden brydferth, werthfawr, a
rhadlon hon gyntaf. Ond anaml y daw mor bell
i'r de a hynny. Moroedd y gogledd yw ei hoff
gartref. Ceir hwyaid eider wrth y miloedd ar
draethellau Norway, Spitzbergen, Siberia, a Gogledd
Amerig. A hwy yw y prydferthaf o'r hwyaid.
Gwyn a du ydynt, ond y mae peth gwyrdd ar
eu pennau, a choch gwan ar eu bronnau. Y mae eu
plu yn dewion. yn wlanog, ac yn hynod esmwyth.

Adar y môr ydynt. Ant i fyny hafnau Norway
gryn gan milltir i ddodwy a nythu, ond nid ânt
fyth ymhell o gyrraedd dŵr hallt ac eangderoedd y
môr. Gwnânt eu nythod ym Mai a Mehefin ar
greigiau a llethrau rhyw ynysig. Heliant ryw beth
a fedrant gael i wneud ochr allan y nyth, ond
gwnânt y tu mewn blu gwynion esmwyth
eu bronnau eu hunain. A phan godant oddiar eu
nyth i chwilio am fwyd, y mae digon o bysg-gregyn iddynt ar lan y môr,—rhônt fan blu ar yr
wyau i'w cadw'n gynnes. Ymhen rhyw bum
niwrnod ar hugain daw yr adar bach prydferthaf a
welsoch erioed o'r wyau. Ant i'r môr cyn gynted
ag y gallont. Ni allant gerdded dim llun, ac afrosgo
iawn y cerdda eu tad a'u mam, syrthiant ar eu
hochrau ac ar eu pennau beunydd. Ond gadewch
iddynt fynd i'r môr, mor brydferth y nofiant!

